Монгол Улсын Их Хурлын 2013 оны намрын ээлжит 
чуулганы Хууль зүйн байнгын хорооны 12 дугаар

сарын 18-ны өдөр (Лхагва гараг)-ийн 

хуралдааны гар тэмдэглэл


Байнгын хорооны дарга Ш.Түвдэндорж ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 12 гишүүн ирж, 68.4 хувийн ирцтэйгээр хуралдаан 14 цаг 05 минутад Төрийн ордны “В” танхимд эхлэв.


Чөлөөтэй: З.Баянсэлэнгэ, Б.Бат-Эрдэнэ, Л.Болд, Д.Оюунхорол, Б.Чойжилсүрэн, Ө.Энхтүвшин;

Тасалсан: О.Баасанхүү.


Нэг. Улсын дээд шүүхээс Үндсэн хуулийн цэцийн гишүүдээр томилуулахаар санал болгосон нэр дэвшигчийг хэлэлцэх.

Хэлэлцэж буй асуудалтай холбогдуулан Улсын дээд шүүхийн ерөнхий шүүгч Ц.Зориг, Улсын дээд шүүхийн Тамгын газрын даргын үүргийг түр орлон гүйцэтгэгч Ж.Наранпүрэв, Үндсэн хуулийн цэцийн гишүүнд нэр дэвшигч Ш.Цогтоо, Д.Солонго нарын ажлын хэсэг, Улсын Их Хурлын Тамгын газрын Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Г.Нямдэлгэр, референт Ч.Батбямба нар байв.

Хэлэлцэж буй асуудлаар Улсын Их Хурал дахь Монгол Ардын намын бүлгийн дарга С.Бямбацогт 3 хоногийн завсарлага авч, хойшлуулав.

Уг асуудлыг 14 цаг 20 минутад хэлэлцэж дуусав.

Хоёр. Цагдаагийн албаны тухай хуулийг дагаж мөрдөх журмын тухай хууль болон холбогдох бусад хуулийн төслүүд /хэлэлцэх эсэх/.

Хэлэлцэж буй асуудалтай холбогдуулан Хууль зүйн сайд Х.Тэмүүжин, мөн яамны Хууль сахиулах бодлогын хэрэгжилтийг зохицуулах хэлтсийн дарга  Г.Оюунболд,  Цагдаагийн ерөнхий газрын дэд дарга Ж.Ганбаатар, мөн газрын Хуулийн хэлтсийн дарга Д.Эрдэнэбаатар нарын ажлын хэсэг, Улсын Их Хурлын Тамгын газрын Хууль зүйн байнгын хорооны ажлын албаны ахлах зөвлөх Э.Түвшинжаргал, зөвлөх Ч.Ариунхур, референт Ч.Батбямба нар байв.

Хууль санаачлагчийн илтгэлийг Хууль зүйн сайд Х.Тэмүүжин танилцуулав. 


Улсын Их Хурлын гишүүдээс асуулт, санал гараагүй болно.

Ш.Түвдэндорж: - Цагдаагийн албаны тухай хуулийг дагаж мөрдөх журмын тухай хуулийн төсөл болон холбогдох бусад хуулийн төслүүдийн хэлэлцэх эсэхийг чуулганы нэгдсэн хуралдаанаар хэлэлцүүлэхийг дэмжиж байгаа гишүүд гараа өргөнө үү.

Зөвшөөрсөн:                     9

Татгалзсан:
                      3
    
Бүгд:


         12

Гишүүдийн олонхын саналаар дэмжигдлээ.


Байнгын хорооны санал, дүгнэлтийг чуулганы нэгдсэн хуралдаанд Улсын Их Хурлын гишүүн Ц.Оюунбаатар танилцуулахаар тогтов.

Хуралдаан 14 цаг 30 минутад өндөрлөв. 

Тэмдэглэлтэй танилцсан:
ХУУЛЬ ЗҮЙН БАЙНГЫН 


ХОРООНЫ ДАРГА
                                                                   Ш.ТҮВДЭНДОРЖ
Тэмдэглэл хөтөлсөн:

ПРОТОКОЛЫН АЛБАНЫ
ШИНЖЭЭЧ


                                                         М.НОМИНДУЛАМ
МОНГОЛ УЛСЫН ИХ ХУРЛЫН ЭЭЛЖИТ НАМРЫН ЧУУЛГАНЫ ХУУЛЬ ЗҮЙН БАЙНГЫН ХОРООНЫ 2013 ОНЫ 12 ДУГААР САРЫН 18-НЫ 

ӨДӨР (ЛХАГВА ГАРАГ)-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Нэг. Улсын дээд шүүхээс Үндсэн хуулийн цэцийн гишүүдээр томилуулахаар санал болгосон нэр дэвшигчийг хэлэлцэх.


Д.Лүндээжанцан: - Цэцийн хуралд очоод ирлээ. Тэгээд харамсалтай нь ялагдлаа, чадлаараа үзлээ. Тэгээд ер нь зөрчилтэй заалт л даа хууль тогтоомжийг боловсронгуй болгох гээд явж байгаа юм. Орж ирж байгаа асуудал нь сумын Засаг дарга баривчилна заалт яваад ирсэн, тэр угаасаа утгагүй байхгүй юу. Тавьж байгаа асуудал нь болохоор шүүх эрх мэдлийг шүүх хэрэгжүүлнэ гэсэн. Уг нь хүний эрх халдашгүй байдалд улс төрийн албан тушаалтан халдаж байгаа нь илүү юутай байхгүй юу, түүгээр тавьсан бол тэгээд үүнийг нь ярьж маргаж ирлээ. Сая Цэцийн юу гарсан. Хоёрдугаарт бол Дээд шүүхээс нэр дэвшсэн Цэцийн хоёр гишүүний асуудал дээр манай бүлэг завсарлага авч байна ирэх хоёр дахь өдөр хүртэл. Яагаад гэхээр Ш.Цогтоо бол Засгийн газрын юунд ажилладаг хүн байна, материал нэг дэхийн өглөө тараагүй байсан. Тийм учраас дөнгөж орж ирэнгүүт нь яах, хэдийгээр Цэцийн оруулж ирсэн хүнд хүндэтгэлтэй нь хандах нь мэдээж хэрэг. Гэхдээ 4, 5 хоногийн юм дээр би биш, тийм учраас Бүлгийн дарга надад даалгасны дагуу завсарлага авч байна 4 хоног. 

Д.Батцогт: - Ш.Түвдэндорж даргаа, энэ хурлын дараа Мөрдөх албаны  ажлын  хэсэг шууд хуралдана гээд зар тараасан юм, одоо бүгдээрээ хуралдъя.

Д.Лүндээжанцан: - Мөрдөх албаны тухай хуулийн ажлын хэсэгт үнэндээ орж чадахгүй гэдгээ хэлье албан ёсоор. Бид бол процессын юу  гаргасан, би яг албажуулаагүй байна, гишүүдийн гаргаж байгаа санал бол бид нарыг орж болохгүй, гол нь Процессын хуулийг яаралтай өргөн бариад байх, Процессын хуультай хамт ярья гэсэн. Х.Тэмүүжин сайд Процессын хуулийг өнөө маргаашгүй өргөн барихад бэлэн болоод байгаа гэсэн. 

Х.Тэмүүжин: - Би танд хэлсэн шүү дээ, танай бүлэг дээр ороод ч хэлсэн шүү дээ. Мөрдөх албаны хууль институцийн хууль, зохион байгуулалт гээд наана олон юм хийнэ. Процессын хуулийг бэлтгэж байна, он гараад өргөн барина гэж хэлсэн шүү дээ. Одоо ингээд хар даа..

Өргөн барьчих, тэгэнгүүт чинь хэлэлцье. Нэг хүн асуудлыг шийддэггүй гэдгийг мэдэх хэрэгтэй шүү дээ.

Х.Тэмүүжин: - Та бүхэн албан ёсоор завсарлагаа аваад яв л даа, Байнгын хороон дээр орж ирэхээр нь. Санал байгаа бол саналаа өг л дөө, саналаа өгөхгүй, тэгсэн  мөртлөө албан ёсоор асуудал.

Д.Лүндээжанцан: - Саналуудаа өгөөд явж байгаа.

Х.Тэмүүжин: - Тэгвэл ажлын хэсгээ дуусгая л даа. Тэгээд ажлаа дуусгаад Байнгын хороон дээр.

Д.Лүндээжанцан: - Ажлын хэсэг явж байг, гэхдээ Мөрдөх албаны хууль дээр байна шүү дээ, та хоёр үнэхээр зүтгэж байгаа гэдгийг чинь би ойлгож байна, Х.Тэмүүжин сайд, Д.Батцогт гишүүн байнгын зүтгэж байгаа тэрийг ойлгож байна. Гэхдээ Мөрдөх албаны хуулийн хувьд бид жаахан бодъё тогтолцоогоор нь олон мөрдөх алба байна, үүнийгээ  ер нь яах юм бэ?


Хоёрдугаарт, Процессын хуулийг авч үзье. Тэгээд институцийнх нь хуулийг түрүүлээд гаргая, бэлтгэл ажил ихтэй байгаа гэдгийг ойлгож байна шүү дээ. Гарахын төлөө байгаад байгаа учраас харин яваад байгаа юм шүү.

Х.Тэмүүжин: - Хэлэлцүүлгээ албан ёсоор эхлэхгүй бол Малайзад нэг эмэгтэй алуулчихлаа гээд л.

Д.Лүндээжанцан: - Тэрийгээ ярь л даа. Ганцхан үүнээс болоод яагаагүй шүү дээ.

Х.Тэмүүжин: - Үүнийг чинь шийдье гээд институцийг нь зохион байгуулаад, чиг үүргийг нь бий болгоё гэхээр бүх юм дээр гацаагаад.

Д.Лүндээжанцан: - Малайзад хүн алуулснаас болоод энэ Мөрдөх албаны тухай хуультай холбоотой гэж үзэж болохгүй шүү дээ. 

Д.Батцогт: - Д.Лүндээжанцан гишүүнээ би ажлын хэсгийн ахлагчийн хувьд ажлын хэсгээ өнөөдөр хуралдуулаад тэгээд Байнгын хороон дээр асуудлаа орууллаа. Та нар Байнгын хороон дээрээ ороод завсарлагаа авах уу, яах вэ гэдгээ тэрийгээ бүлэг дээрээ ярьж байгаад.

Д.Лүндээжанцан: - Бүх юмыг завсарлагаар шийдэж болохгүй л дээ, ойлголцлоор явах хэрэгтэй. Бид Авлигатай тэмцэх хуулийг гаргасан, энэ бол зөв үү, буруу гэж нийгэмд одоо хүртэл маргаан тасраагүй байна. Мөрдөх албаны энэ тогтолцоог байна шүү дээ, ер нь нэлээн бодоод Процесстой нь хамт хийхгүй бол сүүлд нь нийгмийг сайхан болголоо, 100 асуудал шийдлээ, 5 хүнийг хэлмэгдүүлсэн байвал яах вэ? Тэр хүмүүсийн насан туршийн асуудал гарч ирээд тэгээд бид нар мөнхийн хар хууль гаргасан  нэртэй явж байна шүү дээ. Түрүүчийн өмнөх хуулиудыг хар хууль гэж шүүмжилж байгаа, үнэндээ хашраад байна шүү дээ. Тийм учраас Д.Батцогт чи юманд ухаантай ханд.

Зохион байгуулалт чиг үүрэг нь тодорхойгүй, одоо байгаа эрх мэдэл шүү дээ. Одоо байгаа эрх мэдлээс айгаагүй мөртлөө айгаад байна гээд тэр эрх мэдлийг юу хийдэг байсан хүн бэ? Тэгээд Д.Лүндээжанцан гишүүнээ

Д.Лүндээжанцан: - Хууль нь ч байгаа, байгууллага нь байгаа ажиллаж байгаа шүү дээ, тэрийг нь чадавхжуулах, техник хэрэгслийг нь сайжруулах асуудал байна. Дээр нь хуулиа боловсронгуй болгох ёстой. 

Х.Тэмүүжин: - Өнөөдрийн Хууль зүйн байнгын хороогоор Цагдаагийн албаны дагаж мөрдөх журмын тухай хууль бас хэлэлцэх гэж байгаа юм. Тэр дээр бас завсарлага авч байгаа юм уу? 

Д.Лүндээжанцан: - Тэндээс аваагүй. Цагдаагийн дагаж мөрдөх хууль  хэрэгжинэ шүү дээ, яагаад гэхээр цол бууруулахгүй гэсэн шүү дээ, тийм үү? Одоогийн байгаад нь. 


Х.Тэмүүжин: - Тэрийг чинь өнөөдөр хэлэлцэх гэж байгаа юм. Материалыг нь тараасан уу?

Ш.Түвдэндорж: - 12 дугаар сарын 13-нд тараасан гэж байна уг нь 5 дахь өдөр хоёр гишүүний асуудлыг тэгээд дэгийн тухай хуульд ажлын 5 өдрийн дотор хэлэлцэж санал, дүгнэлт гаргана гээд. 

Д.Лүндээжанцан: - Маш олон хуулийн заалт байгаа, тэгээд албан ёсоор.
 
Ш.Түвдэндорж: - 17, 18, 19, 20 болоод байгаа юм. 

Д.Лүндээжанцан: - Завсарлага авах эрхийг хааж болохгүй. 

Ш.Түвдэндорж: - 2 хоногийн завсарлага авбал зүгээр байна.

Д.Лүндээжанцан: - Тэгье 2 хоногийн завсарлага авъя. 

Ш.Түвдэндорж: - Тэгэхгүй бол бид нар хуулиа зөрчих болоод байна. 

Д.Лүндээжанцан: - 2 хоногийн завсарлага авъя, хэрвээ ингэж явдаг бол  сайн байна. Яагаад гэхээр маш олон хуулийн заалттай хоногтой заалтууд зөрчигдөөд яваад байгаа шүү дээ, дэгийн, 2 хоногийн завсарлага 5 өдөр хуралдъя. 

Ш.Түвдэндорж: - Манай Хууль зүйн байнгын хороо ядаж хуулиа зөрчихгүй баймаар байгаа юм. Бусад хуулиуд зөрчигдөж байлаа гэхэд манай Хууль зүйн байнгын хороо мэргэжлийн байнгын хороо.

Д.Лүндээжанцан: - Би бүлгийн дарга биш, би очоод хэлье.  5 дахь өдөр завсарлагаар хуралдъя.

Ш.Түвдэндорж: - Ядаж манай Хууль зүйн байнгын хороо хуулиа зөрчмөөр байна.

Д.Батцогт: - Байж байгаарай Ш.Түвдэндорж даргаа, би ингэсэн шүү дээ, ажлын хэсгийн ахлагчийн хувьд ажлын хэсэг дээр гарсан саналын томьёолол бүх юмыг бүлэгт албан ёсоор өөрийнхөө бланк дээр явуулсан. Тэгээд ажлын  хэсэгт ямар нэгэн зарчмын зөрүүтэй санал жишээ нь, Ардын нам тавиад манай энэ саналыг авахгүй бол бид нар энэ хуралд орохгүй гэж байгаа бол бас асуудал өөр. Ийм ямар нэгэн асуудал тавихгүйгээр зүгээр хурлыг хойш нь хаях байдлаар ингэж байгаа бол

Д.Лүндээжанцан: - 1 дэх өдөр эцэслээд би харин саналын томьёоллуудыг нь зөөлрүүлээд арай учиртай наашаа цаашаа авч болох юм өөрт чинь өгөх гээд байгаа байхгүй юу. Тийм учраас тэр саналын томьёололтой юмнууд бүр хэцүү. Тийм учраас саналын томьёоллуудаа зөөлрүүлээд авч болох юмыг би 1 дэхийн бүлгийн хурлын дараа өгье. 

Д.Батцогт: - Албан ёсоор өгөх юм уу?

Д.Лүндээжанцан: - Албан ёсоор өгнө, арай зөөлрүүлсэн. Түүнээс биш гишүүдийн гаргасан саналаар хураасан юм явахгүй наадах чинь. Ер нь бол бодоорой Д.Батцогт гишүүнээ, Х.Тэмүүжин сайдаа. Энэ Мөрдөх албаны хуулийн ач холбогдлыг ойлгож байна шүү дээ. Та нарыг мэдэгдлээ  хийгээч гэсэн шүү дээ, харилцан хэвлэлийн бага хурлаа зарлая. Хүний наймаа, хар тамхи, мөнгө угаах, цахим гэмт хэрэг, зохион байгуулалттай гэмт хэргийг даамжруулаад Мөрдөх албаны хууль гаргахгүйгээс болоод ингэж уяж байна гэдэг юмаа та нар сайхан яриад, бид хариуд нь ийм юм дээр ингэж анхаарахгүй байна гэдэг юмаа ярья харилцан. 

Д.Батцогт: - Би 1 дэх өдрийн бүлгийн хурлын дараа ажлын хэсгээ зарлалаа Д.Лүндээжанцан гишүүнээ тэгэх үү? Танаас албан ёсоор санал ирнэ гэж ойлголоо шүү.

Ш.Түвдэндорж: - Ганц л юм гуйя хугацаандаа ажлын 5 хоног гээд 20-ны дотор заавал Үндсэн хуулийн цэцийн 2 гишүүний нэрийг оруулах ёстой. Тэгэхээр 2 хоног үлдсэн. 

Д.Лүндээжанцан: - 2 хоногийн завсарлага авч байна. 


Ш.Түвдэндорж: - Ядаж манай мэргэжлийн Хууль зүйн байнгын хороо хуулиа  зөрчмөөргүй байгаа юм. 

Д.Лүндээжанцан: - Би хүмүүсээ цуглуулъя, би цуглуулдаг хүн нь биш л дээ. 

Ш.Түвдэндорж: - Эрхэм гишүүдийн энэ өдрийн амгаланг эрье. Ирсэн Ш.Түвдэндорж, О.Баасанхүү тас, Ж.Батзандан ирсэн, Д.Батцогт ирсэн, Б.Бат-Эрдэнэ чөлөөтэй, З.Баянсэлэнгэ гадаадад, С.Баярцогт ирсэн, Л.Болд гадаадад, Р.Бурмаа ирсэн, Д.Ганбат ирсэн, Р.Гончигдорж ирсэн, Д.Лүндээжанцан чөлөөтэй, Ц.Оюунбаатар ирсэн, Д.Оюунхорол гадаадад, Х.Тэмүүжин ирсэн, Б.Чойжилсүрэн чөлөөтэй, З.Энхболд ирсэн, Ө.Энхтүвшин чөлөөтэй, С.Эрдэнэ ирсэн. Ингээд нийт 12 хүний бүрэлдэхүүн ирсэн тул хуралдаанаа нээе. Өнөөдрийн Хууль зүйн байнгын хорооны хурлаар нэг асуудал хэлэлцэхээр байгаа.  Монгол Улсын Үндсэн хуулийн цэцийн гишүүнийг томилох, чөлөөлөх тухай асуудлыг  хэлэлцэх Улсын дээд шүүхээс санал болгож байгаа хоёр гишүүн байгаа. Энэ асуудлаар Монгол Ардын намын бүлэг 2  хоногийн завсарлага авч байгаагаа мэдэгдээд гарсан. 

З.Энхболд: - Албан бичгээр биш микрофонд хэлээд гарсан биз дээ. 

Ш.Түвдэндорж: - Тэгсэн.

З.Энхболд: - Харин тэгээд хурал эхлэхээр  хэлдэггүй юм уу? Зөвхөн бүлгийн дарга нь авдаг шүү  дээ. 

Ш.Түвдэндорж: - Бүлгийн дарга нь орж ирээд хэлсэн л дээ микрофонд албан ёсоор эхлээгүй байхад хэлээд гарсан. Д.Лүндээжанцан гишүүн сүүлд дахиж орж ирээд хэлсэн. 

З.Энхболд: - Би албан бичгийг нь үзсэн завсарлага гэдэг үг байхгүй байна лээ л дээ. Тэгэхээр наадах чинь завсарлага биш амаар протоколд орж бичүүлэх ёстой л доо. С.Бямбацогтыг авчраад хэлүүлчих л дээ, бүлгийн дарга биш хүмүүс завсарлага аваад байхаар нь зөвхөн бүлгийн дарга авдаг болгосон юм. Түрүүчийн Их Хурал дээр. 

Х.Тэмүүжин: - Хэлэлцэх асуудал дээр санал хэлж байх уу?

Ш.Түвдэндорж: - Тэг, өөр саналтай гишүүн байна уу? Х.Тэмүүжин гишүүн.

Х.Тэмүүжин: - Цагдаагийн албаны тухай хуулийг дагаж мөрдөх журмын тухай хуулийг өргөн барьсан. Тэгээд 2014 оны 01 дүгээр сарын 01-нээс Цагдаагийн албаны тухай хууль хэрэгжиж эхэлнэ. Хэрэгжихтэй холбоотой бас зохион байгуулалттай, шилжилтийн заалтууд гэх мэтчилэн нэлээн олон асуудлууд байгаа. Тэрийг хэлэлцэх эсэхийг нь  шийдэж өгөөч. Өнгөрсөн 7 хоногт өргөн барьсан.

Ш.Түвдэндорж: - Ажлын хэсгийг оруулчих Үндсэн хуулийн цэцийн гишүүнийг томилох, чөлөөлөх тухай ажлын хэсэг, Улсын дээд шүүхийн Тамгын газрын даргын үүргийг түр орлон гүйцэтгэгч Ж.Наранпүрэв, одоо орж ирээд хэлэхээр нь гар өргөөд, Шарын Цогтоо Үндсэн хуулийн цэцийн гишүүнд нэр дэвшигч, Дамдинсүрэнгийн Солонго Үндсэн хуулийн цэцийн гишүүнд нэр дэвшигч, Ц.Зориг Улсын дээд шүүхийн ерөнхий шүүгч. 

С.Бямбацогт: - Үндсэн  хуулийн цэцийн гишүүнээр томилогдохоор Дээд шүүхээс хоёр хүн санал болгоод ороод ирсэн байгаа. Хэлэлцэх асуудалтай манай Монгол Ардын намын бүлгийн гишүүд танилцаж амжаагүй байгаа. Ер нь Улсын Их Хурлаар хэлэлцэх асуудлыг 7-оос доошгүй хоногийн өмнө өргөн барьж гишүүдэд танилцаж судлах, энэ боломж бүрдсэн байх ёстой. Харамсалтай энэ боломж бүрдээгүй байгаа учраас судлах, бүлэг дотроо хэлэлцэх шаардлагатай байгаа. Ийм учраас завсарлага авч байна Монгол Ардын намын бүлэг 3 хоногийн хугацаатай.

Ш.Түвдэндорж: - Нэгдүгээрт 7 хоног алга болчихсон, 2 хоног байхад болно. Хоёрдугаарт, 13-ны өдөр материал тараасан. Гуравдугаарт Их Хурлын чуулганы хуралдааны дэгийн тухай хуулийн 40.1-д Ерөнхийлөгч, Улсын Их Хурал, Улсын дээд шүүхээс Цэцийн гишүүнээр томилуулахаар санал болгосон нэр дэвшигчийг Хууль зүйн байнгын хороо ажлын 5 хоногийн дотор хэлэлцэж санал, дүгнэлт гаргана. Тэр нь 16, 17, 18, 19, 20-ны дотор бид нар хэлэлцэж шийдвэр гаргах ёстой. Бид нарыг цагаар шахаж байгаа юм. Маргааш нөгөөдөр, өнөөдөр хэрвээ завсарлага авчихлаа гэхэд 2 хоногийн завсарлага аваач гэж хүсэлт тавьж байгаа юм. Манай Хууль зүйн байнгын хороо мэргэжлийн байнгын хороо учраас хуулиа зөрчмөөргүй байгаа юм. Тийм учраас та бүхэн бидний энэ хүсэлтийг хүлээж аваад 2 хоног, 20-ны дотор хэлэлцүүлэх боломж олгооч хүсэж байгаа юм. Завсарлагаа авахдаа 2 хоногийн  хугацаатай аваач хуулийн дагуу. 

С.Бямбацогт: - 3 хоногийн завсарлага авъя, нэгэнтээ хэлэлцээд эхэлчихсэн юм чинь Улсын Их Хурлын чуулганы хуралдааны дэгийн тухай хуулийг зөрчихгүй байх, ямар ч асуудлаас хэдийд ч Улсын Их Хуралд суудалтай нам, эвслийн бүлэг завсарлага авах эрхтэй. Хэлэлцээд эхэлчихсэн учраас энэ асуудал дээр завсарлага авах бүрэн бололцоотой гэж үзэн 3 хоногийн хугацаатай завсарлага авъя. 

Ш.Түвдэндорж: - Тэгвэл саяын хоёр  хэлэлцэх асуудлаа батлах уу? Хэлэлцэх асуудлын нэгдүгээрт оръё. Нэгдүгээрт, Монгол Улсын Үндсэн хуулийн гишүүнийг томилох, чөлөөлөх тухай асуудлыг  хэлэлцэх /Улсын дээд шүүхээс санал болгосон/ хоёр хүн байна. Дамдинсүрэнгийн Солонго, Шарын Цогтоо гэж хоёр хүн байна. 

С.Бямбацогт: - Түрүүний хэлснээ давтаад хэлэх нь дээ. Монгол Ардын намын бүлэг энэ асуудлаар бүлгээрээ нэгдсэн байр суурьт хүрч, ярилцаж шийдвэр гаргах ёстой, ийм учраас Үндсэн хуулийн цэцийн гишүүнээр томилогдохоор орж ирсэн Улсын дээд шүүх оруулж байгаа асуудал дээр бид нар 3 хоногийн хугацаатай завсарлага авъя. 

Хоёр. Цагдаагийн албаны тухай хуулийг дагаж мөрдөх журмын тухай хууль болон холбогдох бусад хуулийн төслүүд /хэлэлцэх эсэх/.

Ш.Түвдэндорж: - Тэгвэл завсарлага авсан бол хэлэлцэх асуудлын хоёрдугаарт оръё. Дараагийн 7 хоногийн Хууль зүйн байнгын хорооны хурлаар орно гэж хэлээд, ажлын хэсэг Г.Оюунболд Хууль зүйн яамны Хууль сахиулах бодлогын хэрэгжилтийг зохицуулах хэлтсийн дарга, Ж.Ганбаатар Цагдаагийн ерөнхий газрын дэд дарга, Д.Эрдэнэбаатар Цагдаагийн ерөнхий газрын Хуулийн хэлтсийн дарга ийм хүмүүс ажлын хэсэгт байна.

Хэлэлцэж буй асуудалтай холбогдуулан танилцуулгыг Хууль зүйн сайд Х.Тэмүүжин танилцуулна. 

Х.Тэмүүжин: - Өнгөрсөн хаврын Улсын Их Хурлын чуулганаар Цагдаагийн албаны тухай хууль батлагдсан. Цагдаагийн албаны тухай хууль үндсэндээ 7 хуультай хамт нийлээд 7 хууль багцаараа өргөн баригдсан. Цагдаагийн албаны тухай хууль, Хууль сахиулагчийн эрх зүйн байдлын тухай хууль, Мөрдөх албаны тухай хууль, Маршалын албаны хууль гээд Тахарын албаны хууль гэдгээр батлагдсан, Гэрч, хохирогч хамгаалах болон төлбөрийн чадваргүй яллагдагчид хууль зүйн туслалцаа үзүүлэх, Мөнгө угаах болон терроризмын эсрэг санхүүжилтийн эсрэг тэмцэх энэ 7 хууль өргөн баригдаад 5 хууль нь батлагдсан байж байгаа. Тавуулаа 2014 оны 01 дүгээр сарын 10-нээс үйлчлэхээр хүчин төгөлдөр болохоор хуульчлагдсан. 2014 оны 01 дүгээр сарын 01-нээс Цагдаагийн албаны тухай хууль хэрэгжихтэй холбоотой зөвхөн Цагдаагийн албаны хууль биш бусад нөгөө хуулиуд нь уялдаатай учраас энэ 5 хууль хэрэгжихтэй холбоотой дагаж мөрдөх журмын тухай хууль гарахаас өөр аргагүй байгаа. Зохион байгуулалтын, шилжилтийн үеийн зардлуудыг тусгаж өгөх зайлшгүй шаардлагатай байгаа. Энэ үүднээсээ Цагдаагийн албаны тухай хуулийг дагаж мөрдөх журмын тухай хуулийг өргөн барьсан. Дагаж мөрдөх журмын тухай хуультай холбоотойгоор зохион байгуулалтын асуудлууд байгаа, санхүүжилтийн асуудлууд байгаа, зарим өөрчлөгдөөгүй байгаа хуулиудтай уялдуулах, ойлголтуудыг нэгтгэсэнтэй холбоотой асуудлууд байгаа. Энэ асуудлуудтай холбоотойгоор хуулийг өргөн барьсан юм. Тэгээд хуулийн төслийг хэлэлцэн шийдвэрлэж өгнө үү?

Ш.Түвдэндорж: - Баярлалаа. Хэлэлцэж буй асуудалтай холбогдуулан асуулт асуух гишүүд нэрээ өгнө үү? Асуулт байхгүй байна. Санал хэлэх гишүүн байна уу? Р.Гончигоо дарга саяын саналаа хэлчих үү? Гишүүд асуулт асууж хариулт авч, саналаа хэллээ. Одоо санал хураалт явуулъя. Цагдаагийн албаны тухай хуулийг дагаж мөрдөх журмын тухай хуулийн төсөл болон дагалдах бусад хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураая. 

10-аас 9.

12-оос 9.

Нэгдсэн хуралдаанд Байнгын хорооны санал, дүгнэлтийг илтгэх гишүүнийг Ц.Оюунбаатар гишүүнээр томиллоо. Хууль зүйн байнгын хорооны энэ өдрийн хуралдааны хэлэлцэх асуудал дууссан тул Байнгын хорооны хуралдааныг хаасныг мэдэгдье. 


Соронзон хальснаас буулгасан:

ПРОТОКОЛЫН АЛБАНЫ


ШИНЖЭЭЧ                                                                           М.НОМИНДУЛАМ

